
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ  

ՄՐՑԱԿՑՈՒԹՅԱՆ ԵՎ ՍՊԱՌՈՂՆԵՐԻ ՇԱՀԵՐԻ ՊԱՇՏՊԱՆՈՒԹՅԱՆ  

ՀԱՆՁՆԱԺՈՂՈՎ  
 

Ո Ր Ո Շ ՈՒ Մ  
 

20  հունվարի  2026  թվականի  թիվ 25-Ա  

 

ԱՆՀԱՏ ՁԵՌՆԱՐԿԱՏԵՐ ՎԻԿՏՈՐ ՅԱ ԲԱԲԱՅԱՆԻ ՆԿԱՏՄԱՄԲ  

ՊԱՏԱՍԽԱՆԱՏՎՈՒԹՅԱՆ ՄԻՋՈՑ ԿԻՐԱՌԵԼՈՒ ՄԱՍԻՆ  

 

Մրցակցության և սպառողների շահերի պաշտպանության հանձնաժողովը (այսուհետ 

նաև՝ Հանձնաժողով ) 202 6 թվականի հունվարի 20 -ի նիստում, քննարկելով  անհատ 

ձեռնարկատեր Վիկտորյա Բաբայանի  (այսուհետ նաև` ԱՁ Վ ․ Բաբայան ) նկատմամբ  

պատասխանատվության  միջոց  կիրառելու  մասին հարցը , 

 

Պ Ա Ր Զ Ե Ց  

 

1. Վարույթի ընթացքի հակիրճ նկարագրությունը . 

Հանձնաժողովի 2025 թվականի հոկտեմբերի 21 -ի «Անհատ ձեռնարկատեր 

Վիկտորյա Բաբայանի կողմից սպառողների շահերի դեմ ուղղված իրավախախտման 

վերաբերյալ վարույթ հարուցելու մասին» թիվ 719 -Ա որոշմամբ (այսուհետ  նաև՝ թիվ  719-Ա  

որոշում ) հարուցվել է թիվ ՀԳ -05309/25 վարույթը (այսուհետ  նաև՝ Վ արույթ ): 

Թիվ 719 -Ա որոշումը Հանձնաժողովի գլխավոր քարտուղարի 2025 թվականի 

հոկտեմբերի 22 -ի թիվ 012653 գրությանը (այսուհետ նաև՝  թիվ 012653 գրություն ) կից 

2025 թվականի հոկտեմբերի 22 -ին ուղարկվել է ԱՁ Վ ․ Բաբայանի իրավաբանական՝                           

ք. Երևան, Ֆրիկի փ., շ. 4, բն. 7 հասցեով, որը 2025 թվականի հոկտեմբերի 31 -ին 

վերադարձվել է։  

Թիվ 719 -Ա որոշումը թիվ 012653 գրությանը կից 2025 թվականի հոկտեմբերի 22 -ին 

ուղարկվել է նաև ք. Երևան, Մաշտոցի 34 , որը 2025 թվականի հոկտեմբերի 31 -ին 

վերադարձվել է «չի պահանջվել» նշումով։  

Թիվ 719 -Ա որոշումը թիվ 012653 գրությանը կից 2025 թվականի նոյեմբերի 11 -ին 

հրապարակվել է https://www.azdarar.am/ և Հանձնաժողովի պաշտոնական 

(http://competition.am) կայքերում, և այն հանձնված է համարվել 2025 թվականի նոյեմբերի 

14-ին։  

 Հանձնաժողովի գլխավոր քարտուղարի 2025 թվականի դեկտեմբերի 22 -ի թիվ 

15397  գրությամբ   ԱՁ Վ ․ Բաբայան ին առաջարկվել է Հանձնաժողովի սպառողների շահերի 

պաշտպանության վարչության այսուհետ նաև՝ Պատասխանատու ստորաբաժանում ) 

կողմից կազմված « Անհատ ձեռնարկատեր Վիկտորյա Բաբայանի վերաբերյալ թիվ ՀԳ -

053 09 /25 վարույթում առկա փաստական հանգամանքների մասին» տեղեկանքի 

(այսուհետ նաև՝ Տեղեկանք ) առնչությամբ Հանձնաժողով ներկայացնել գրավոր 

դիրքորոշում։  

Տեղեկանք ը Հանձնաժողովի գլխավոր քարտուղարի 2025 թվականի դեկտեմբերի 22 -

ի թիվ 15397  գրությանը (այսուհետ նաև՝  թիվ 15397  գրություն ) կից 2025 թվականի 

դեկտեմբերի 22 -ին ուղարկվել է ԱՁ Վ ․ Բաբայանի իրավաբանական՝  ք. Երևան, Ֆրիկի փ ., 

շ. 4, բն. 7 հասցեով, որը 2026  թվականի հ ունվարի 3 -ին վերադարձվել է  «Անհայտ » 

նշումով։ 

Տեղեկանք ը թիվ 15397  գրությանը կից 2025 թվականի դեկտեմբերի  22-ին ուղարկվել 

է նաև ք. Երևան, Մաշտոցի 34 , որը 2026  թվականի հո ւնվարի 7-ին վերադարձվել է «չի 

պահանջվել» նշումով։  

Տեղեկանք ը թիվ 15397  գրությանը կից  2026  թվականի հունվարի 8 -ին հրապարակվել 

է https://www.azdarar.am/ և Հանձնաժողովի պաշտոնական ( http://competition.am) 

կայքերում, և այն հանձնված է համարվել 202 6 թվականի հունվարի 13 -ին։  

Տեղեկանքի առնչությամբ ԱՁ Վ ․ Բաբայան ի գրավոր դիրքորոշում Հանձնաժողովում 

չի ստացվել։  

 

2. Վարույթի  հարուցման  առիթի  և հիմքի  հակիրճ  նկարագրությունը . 

Քաղաքացի    Հանձնաժողովի «Սպառողի օգնական» հարթակի 

միջոցով ներկայացրել է բողոք՝ ի թիվս այլնի հայտնելով, որ «Վի Ֆեյշն» առևտրի օբյեկտի 

Մաշտոցի մասնաճյուղից գնել է երեկոյան զգեստ, որը օրենքով սահմանված 14 -օրյա 

վերադարձի ժամկետում ցանկացել է վերադարձնել։ Առևտրի օբյեկտը մե րժել է ապրանքը 

հետ ընդունելը՝ պատճառաբանելով, որ երեկոյան զգեստների վերադարձ չի կատարվում՝ 

ներքին կանոնակարգի համաձայն։  

Պատասխանատու ստորաբաժանումը  2025 թվականի հոկտեմբերի 20 -ի թիվ 12533 

զեկուցագրով  առաջարկել է ԱՁ Վ. Բաբայանի կողմից սպառողների շահերը խախտող 

գործելակերպի հատկանիշների առկայությունը պարզելու նպատակով հարուցել վարույթ։  

Վարույթը հարուցված է օրենքով  սահմանված  ժամկետում  սպառողի  պատշաճ  որակի  

ոչ պարենային  ապրանքը  վերադարձնելու  կամ  փոխարինելու  իրավունքը  չապահովելու  

առնչությամբ  ԱՁ  Վ . Բաբայանի  վարքագծում  սպառողների  շահերը  խախտող  

գործելակերպի  հատկանիշների  առերևույթ առկայության  հիմքով։  

 

3.  ԱՁ  Վ . Բաբայանի  դիրքորոշումը ․ 

Վարույթի առնչությամբ ԱՁ Վ. Բաբայանի  գրավոր դիրքորոշում Հանձնաժողովում չի 

ստացվել ։ 

4. Հանձնաժողովի  կողմից  պահանջված  և ստացված  փաստաթղթերը  և այլ  

տեղեկատվությունը . 

1. Հանձնաժողովի  նախագահի  2025 թվականի  հոկտեմբերի  8 -ի «Հսկիչ  գնում 

իրականացնելու  մասին » թիվ 302 -Ա  հրամանի  հիման  վրա  2025 թվականի  հոկտեմբերի  

10-ին ԱՁ  Վ . Բաբայանին  պատկանող  ք. Երևան , Մաշտոցի  34 հասցեում  գործող  «ՎԻ  

ՖԵՅՇՆ , VI FASHION» առևտրի  օբյեկտում  (այսուհետ  նաև՝ Առևտրի  օբյեկտ ) 

իրականացվել  է հսկիչ  գնում (այսուհետ  նաև՝ Հսկիչ  գնում ), որի  արդյունքում  2025 

թվականի  հոկտեմբերի  17-ին կազմվել  է «Հսկիչ  գնման  արդյունքների  վերաբերյալ » թիվ 

302 արձանագրությունը  (այսուհետ  նաև՝ թիվ  302 արձանագրություն )։    

Թի վ 302 արձանագրության համաձայն՝ Հ սկիչ գնման արդյունքում ձեռք է բերվել 

երեկոյան զգեստ, որի դիմաց վճարվել է 65 000 (վաթսունհինգ հազար) ՀՀ դրամ։ Գնումն 

իրականացվել է  2025 թվականի հոկտեմբերի 10 -ին։ 2025 թվականի հոկտեմբերի 17 -ին 

Առևտրի օբյեկտի մենեջերին ( Շուշան Բավլուցյանին ) առաջարկվել է կատարել գնված 

ապրանքի վերադարձ, որին ի պատասխան մենեջերը բանավոր հայտարարել է, որ 

երեկոյան զգեստների վերադարձ և փոխանակում բոլոր դեպքերում չի իրականացվում, 

թեկուզ ապրանքը գնելուց հետո մեկ ժամ անց վերադարձ առաջարկելու դեպքում։ Բացի 

այդ, առաջարկվել է գնված ապրանքը ուսումնասիրել համոզվելու, որ այն վնասված չէ, 

պատշաճ տեսքի է, սակայն առաջարկը մերժվել է։  

2. Հանձնաժողովի  նախագահին  ժամանակավոր  փոխարինողի  2025 թվականի  

դեկտեմբերի  3-ի թիվ 014618 գրությամբ  Հանձնաժողովը  դիմել  է Պետական  եկամուտների  

կոմիտեին  (այսուհետ  նաև՝ ՊԵԿ )՝ խնդրելով  տրամդրել  ԱՁ  Վ ․ Բաբայանի  2024 հունվարի  

1-ից մինչև 2025 թվականի  հոկտեմբերի  21-ի ընկած  ժամանակահատվածում  ընդհանուր  

հասույթի չափի  առանձնացված ` ըստ  ամիսների ) վերաբերյալ  տեղեկատվություն։  

ՊԵԿ -ը 2025 թվականի դեկտեմբերի 12-ին ներկայացրել է հայցվող 

տեղեկատվությունը,  

 

 

 

        ՀՀ դրամ:  

 

5. Գործի  բազմակողմանի , լրիվ  և օբյեկտիվ  քննարկման  արդյունքում  

Հանձնաժողովը  հաստատված  է համարում  հետևյալ  փաստական  հանգամանքները . 

1. Քաղաքացի  Անժելա  Ղուկասյանի  կողմից  Առևտրի օբյեկտից  գնված  երեկոյան  

զգեստը  օրենքով  սահմանված  14-օրյա վերադարձի  ժամկետում  ԱՁ  Վ . Բաբայանը  մերժել  

է դրա  վերադարձը՝  պատճառաբանելով , որ երեկոյան  զգեստների  վերադարձ  չի 

կատարվում՝  ներքին  կանոնակարգի  համաձայն։  

2. Հսկիչ  գնմամբ  ձեռքբերված  պատշաճ  որակի  երեկոյան  զգեստը  գնելուց  7 օր հետո  

ԱՁ  Վ . Բաբայանին  առաջարկվել  է կատարել  դրա  վերադարձ , որին  ի պատասխան  մերժվել  

է առաջարկը ։ 

3.  Առևտրի  օբյեկտի  մենեջերի  (   ) բանավոր  հայտարարության  

համաձայն՝  երեկոյան  զգեստների  վերադարձ  և փոխանակում  բոլոր  դեպքերում  չի 

իրականացվում , թեկուզ ապրանքը  գնելուց  հետո  մեկ  ժամ  անց  վերադարձ  առաջարկելու  

դեպքում։   

4.  ԱՁ  Վ . Բաբայանի  կողմից  օրենքով  սահմանված  ժամկետում  պատշաճ  որակի  ոչ 

պարենային  ապրանքը  վերադարձնելու  իրավունքը  չապահովելու  փաստն  արձանագրվել  է 

2025 թվականի  հոկտեմբերի  17-ին։  

5.  ԱՁ  Վ . Բաբայանը  Վարույթով  իրեն  վերագրվող  իրավախախտման  վերաբերյալ  

որևէ դիրքրոշում , այդ  թվում՝ առարկություն չի ներկայացրել։  

6.  ԱՁ  Վ . Բաբայանի  2024 թվականի  տարեկան  ընդհանուր  հասույթի չափը  կազմում  

է                          ՀՀ  դրամ : 

 

6. Վարույթի փաստական հանգամանքների և վերաբերելի իրավական նորմերի 

ուսումնասիրության և վերլուծության արդյունքում Հանձնաժողովը եզրահանգում է 

հետևյալին.  

1) ԱՁ Վ ․ Բաբայանի  կողմից իրավախախտում կատարված լինելու հարցի 

կապակցությամբ.  

Վարույթը հարուցված է օրենքով սահմանված ժամկետում սպառողի պատշաճ որակի 

ոչ պարենային ապրանքը վերադարձնելու կամ փոխարինելու իրավունքը չապահովելու 

առնչությամբ ԱՁ Վ. Բաբայանի վարքագծում սպառողների շահերը խախտող 

գործելակերպի հատկանիշների առերևույթ առկայության հի մքով։  

Վարույթի առնչությամբ ԱՁ Վ. Բաբայանի  գրավոր դիրքորոշում Հանձնաժողովում չի 

ստացվել ։ 

Հաշվի առնելով վերոգրյալը՝ Հանձնաժողովը, նախևառաջ, հարկ է համարում 

անդրադառնալ հետևյալ հարցադրումների պարզաբանմանը.  

1. Ինչպե՞ս է դրսևորվում սպառողների շահերը խախտող գործելակերպի 

օբյեկտիվ կողմը։  

2. Ո՞ր դեպքում է պատշաճ որակի ոչ պարենային ապրանքը ենթակա վերադարձի ։ 

3.  Սպառողների շահերի դեմ ուղղված  իրավախախտման  վերաբերյալ  վարույթում  

ո՞վ  է կրում  վարույթով  պատասխանողի  համար  բարենպաստ  փաստական  

հանգամանքների  ապացուցման  պարտականությունը։  

Առաջին հարցադրման կապակցությամբ.  

«Տնտեսական մրցակցության և սպառողների շահերի պաշտպանության մասին» 

օրենքի (այսուհետ նաև՝ Օրենք ) 26 .1-րդ  հոդվածի  1-ին մասի  համաձայն՝  սպառողների  

շահերը  խախտող  գործելակերպ  են համարվում  տնտեսավարող  սուբյեկտի  ցանկացած  

վարքագիծ , գործողություն  կամ  անգործություն, որոնք  ազդում  են կամ  կարող  են ազդել  

անորոշ  շրջանակով  սպառողների  կամ  սպառողների  խմբի  շահերի  վրա  և հակասում  են 

Օրենքին , այլ  օրենքների , այլ  նորմատիվ  իրավական  ակտերի  կամ  գործարար  

շրջանառության  սովորույթներին  կամ  խախտում են սպառողների  նկատմամբ  

բարեխղճության , ազնվության , արդարության , ճշմարտության  կամ  անաչառության  

սկզբունքները : 

Օրենքի  26 .1-րդ  հոդվածի  2-րդ  մասի  համաձայն՝  սպառողների  շահերը  խախտող  

գործելակերպն  արգելվում  է: 

Օրենքի  26 .1-րդ  հոդվածի  3-րդ  մասի  համաձայն՝  սպառողների  շահերը  խախտող  

գործելակերպ  են համարվում  սույն հոդվածի  1-ին մասի  հատկանիշներին  

համապատասխանող  ցանկացած  վարքագիծ , գործողություն  կամ  անգործություն, այդ  

թվում՝ 

1) «Սպառողների  իրավունքների  պաշտպանության  մասին » օրենքով  նախատեսված  

անարդար  առևտրային  գործելակերպը . 

2) օրենքին  հակասող , այդ  թվում  ̀ անբարեխիղճ  կամ  հակաօրինական  կամ  

հավաստիության  կամ  պատշաճության  խախտմամբ  իրականացվող  գովազդը . 

3)  սպառողների  հետ  կնքվող  միանալու  պայմանագրերին  կամ  պայմանագրի  

ընդհանուր  պայմաններին  ներկայացվող  պահանջների  խախտումը . 

4) ապրանքի  որակին , քանակին  և այլ բնութագրերին  ներկայացվող  պահանջների  

խախտումը . 

5) «Առևտրի  և ծառայությունների  մասին » օրենքով  սահմանված՝  ապրանքի  գնի  

ներկայացման  կանոնների  խախտումը: 

Օրենքի  26 .1-րդ  հոդվածի  4-րդ  մասի  համաձայն՝  սպառողների շահերը խախտող 

գործելակերպի հատկանիշների առկայության հարցը գնահատում է Հանձնաժողովը։  

Վերոնշյալ իրավանորմերի համակարգային վերլուծությունից հետևում է, որ 

օրենսդիրը սահմանել է վարքագիծը սպառողների  շահերը  խախտող  գործելակերպ  

որակելու երկու եղանակ. մի դեպքում սպառողների  շահերը  խախտող  գործելակերպի  

դեպքերն են Օրենքի 26.1-րդ հոդվածի 3 -րդ մասով սահմանված առանձին դրսևորումները, 

մյուս դեպքում՝ Օրենքի 26 .1-րդ հոդվածի 1 -ին մասի հատկանիշները պարունակող 

վարքագիծը, գործողությունը կամ անգործությունը, եթե այն.  

- ազդում  է կամ  կարող  է ազդել  անորոշ  շրջանակով  սպառողների  կամ  սպառողների  

խմբի  շահերի  վրա , 

- հակասում  է սույն օրենքին , այլ օրենքների , այլ նորմատիվ  իրավական  ակտերի  կամ  

գործարար  շրջանառության  սովորույթներին , կամ  խախտում է սպառողների  նկատմամբ  

բարեխղճության , ազնվության , արդարության , ճշմարտության  կամ  անաչառության  

սկզբունքները ։ 

Միևնույն ժամանակ, Հանձնաժողով ն արձանագրում է, որ սպառողների շահերը 

խախտող գործելակերպի  առանձին  դրսևորումները  հետևյալն  են. 

1.  անարդար  առևտրային  գործելակերպը , որը  սահմանված  է «Սպառողների  

իրավունքների  պաշտպանության  մասին » օրենքով , 

2. օրենքին  հակասող , ներառյալ՝  անբարեխիղճ  կամ  հակաօրինական  կամ  

հավաստիության  կամ  պատշաճության  խախտմամբ  իրականացվող  գովազդը , 

3.  սպառողների  հետ  կնքվող  միանալու  պայմանագրերի  կամ  դրանց  ընդհանուր  

պայմանների  խախտումը , 

4.  ապրանքի  որակի , քանակի  և այլ  բնութագրերի  վերաբերյալ  պահանջների  

չպահպանումը , 

5.  «Առևտրի  և ծառայությունների  մասին » օրենքի  պահանջների  խախտումը, որը  

վերաբերում  է ապրանքի  գնի  ներկայացման  կանոններին։  

Երկրորդ  հարցադրման  կապակցությամբ ․ 



  6  

«Սպառողների  իրավունքների  պաշտպանության  մասին » օրենքի  23-րդ  հոդվածի  1-ին 

մասի  համաձայն՝  սպառողն  իրավունք  ունի վերադարձնելու  կամ  փոխարինելու  պատշաճ  

որակի  ոչ պարենային  ապրանքը  այլ չափի , ձևի, գույնի կամ  համանման  

կոմպլեկտայնության  ապրանքով  այն  վաճառողի  մոտ , որից  ձեռք  է բերել  ապրանքը  կամ  

վաճառողի  կողմից  հայտարարված  այլ վայրում , եթե նշված  ապրանքը  հարմար  չէ ձևով, 

եզրաչափերով , գույնով , չափով  կամ  այլ պատճառներով  չի կարող  օգտագործվել  սպառողի  

կողմից  իր նշանակությամբ  ̀ գնի  տարբերության  դեպքում  անհրաժեշտ  վերահաշվարկ  

կատար ելով  վաճառողի  հետ , բացառությամբ  սույն հոդվածի  2-րդ  մասով  սահմանված  

դեպքերի  և կառավարության  սահմանած  անվանացանկով  ապրանքների : 

Սպառողն  իրավունք  ունի փոխարինելու  կամ  վերադարձնելու  պատշաճ  որակի  

ապրանքն  իրեն  հանձնելու  օրվանից  14 օրվա  ընթացքում, եթե վաճառողն  ավելի  երկար  

ժամկետ  չի հայտարարել : Պատշաճ  որակի  ապրանքը  վերադարձնելու  ժամկետը  

համարվում  է պահպանված , եթե սպառողն  ապրանքն  ստանալու  օրվանից  14-օրյա  

ժամկետում  այն  հանձնել  է փոստային , սուրհանդակային , տրանսպորտային  կամ  

առաքման  այլ ծառայության: 

Պատշաճ  որակի  ոչ պարենային  ապրանքը  փոխարինվում  կամ  վերադարձվում  է, եթե 

նշված  ապրանքը  չի օգտագործվել , պահպանված  են դրա  ապրանքատեսքը , 

սպառողական  հատկանիշները , կապարակնիքները , ապրանքային  պիտակները , ինչպես  

նաև սպառողին  տրված  վճարման  փաստը  հավաստող  փաստաթուղթը  կամ  այլ  

հաշվարկային  փաստաթուղթ, և առկա  են ապրանքը  հենց  այդ  վաճառողից  ձեռք  բերելու  

մասին  ապացույցներ : 

Պատշաճ  որակի  ոչ պարենային  ապրանքը  վերադարձնելու  կամ  փոխարինելու  

նպատակով  վաճառողի  գտնվելու  վայր  հասցնելու  հետ  կապված  ծախսերը  կատարվում  են 

գնորդի  հաշվին , եթե այլ  բան  նախատեսված  չէ կողմերի  համաձայնությամբ : 

«Սպառողների  իրավունքների  պաշտպանության  մասին » օրենքի  23-րդ հոդվածի  2-

րդ  մասի  համաձայն՝  պատշաճ  որակի  ապրանքը  չի կարող  վերադարձվել՝  

ա) եթե ապրանքների  պատրաստումը  և մատակարարումը  իրականացվել  են գնորդի  

հատուկ  պահանջներին  համապատասխան , կամ  ապրանքները  անհատականացված  են, 

եթե այլ  բան  նախատեսված  չէ վաճառողի  ու գնորդի  միջև կնքված  պայմանագրով . 

բ) երբ  մատակարարվում  են ապրանքներ , որոնք  ունեն արագ  փչացման , քայքայման  

կամ  որակի  փոփոխության  հատկություն, եթե այլ  բան  նախատեսված  չէ վաճառողի  ու 

գնորդի  միջև կնքված  պայմանագրով . 

գ) կապարակնքված  ապրանքների  վաճառքի  դեպքում , որոնք  վերադարձման  

ենթակա  չեն  առողջապահական  կամ  հիգիենիկ  նկատառումներից  ելնելով , և որոնք  

մատակարարվելուց  հետո  ապակապարակնքվել  են գնորդի  կողմից . 

դ) ապրանքների  վաճառքի  դեպքում , որոնց  մատակարարումից  հետո , իրենց  

բնույթից ելնելով , անքակտելիորեն  միախառնվում  են միմյանց  հետ , եթե այլ բան  

նախատեսված  չէ վաճառողի  ու գնորդի  միջև կնքված  պայմանագրով . 

ե) կապարակնքված  ձայնային  կամ  տեսաձայնային  ձայնագրության  կամ  

կապարակնքված  ծրագրային  ապահովման  մատակարարման  դեպքում , որոնք  

մատակարարելուց  հետո  ապակապարակնքվել  են գնորդի  կողմից , եթե այլ բան  

նախատեսված  չէ վաճառողի  ու գնորդի  միջև կնքված  պայմանագրով . 

զ) թերթերի, ամսագրերի , գրքերի  կամ  այլ  տպագիր  նյութերի մատակարարման  

դեպքում . 

է) աճուրդում կամ  բորսայում  կնքված  պայմանագրերի  առկայության  դեպքում . 

ը) թվային  կրիչի  վրա  չմատակարարվող  թվային  բովանդակության  մատակարարման  

դեպքում , երբ  դրա  կատարումն  սկսվել  է սպառողի  անվերապահ  նախնական  

համաձայնությամբ , ըստ  որի  ̀ սպառողն  այդպիսով  կորցնում  է իր վերադարձման  

իրավունքը , եթե այլ  բան  նախատեսված  չէ վաճառողի  ու գնորդի  միջև կնքված  

պայմանագրով : 

Ընդ  որում, նույնաբովանդակ  նորմեր  սահմանված  են նաև ՀՀ  քաղաքացիական  

օրենսգրքի  517-րդ  հոդվածով։  

Երրորդ  հարցադրման  կապակցությամբ . 

«Վարչարարության հիմունքների և վարչական վարույթի մասին» օրենքի 43 -րդ 

հոդվածի համաձայն՝  

1. Անձի և վարչական մարմնի փոխհարաբերություններում ապացուցման 

պարտականությունը կրում է`  

ա) անձը` նրա համար բարենպաստ փաստական հանգամանքների առկայության 

դեպքում.  

բ) վարչական մարմինը` անձի համար ոչ բարենպաստ փաստական հանգամանքների 

առկայության դեպքում:  

2. Եթե սույն հոդվածի 1 -ին մասի «ա» կետով նախատեսված դեպքում վարչական 

մարմնի կողմից քննարկվող փաստական հանգամանքների վերաբերյալ տվյալներին 

(տեղեկություններին) անձը կարող է իրազեկ դառնալ բացառապես տվյալ վարչական 

մարմնի միջոցով, ապա ապացուցման պարտականություն ը դրվում է այդ վարչական 

մարմնի վրա:  

3. Եթե սույն հոդվածի 1 -ին մասի «բ» կետով նախատեսված դեպքում վարչական 

մարմնի կողմից քննարկվող փաստական հանգամանքների վերաբերյալ տվյալներին 

(տեղեկություններին) վարչական մարմինը կարող է իրազեկ դառնալ բացառապես տվյալ 

անձի միջոցով, ապա ապացուցման պարտականությու նը դրվում է այդ անձի վրա:  

ՀՀ վարչական դատավարության օրենսգրքի 28 -րդ հոդվածի 1 -2-րդ մասերի 

համաձայն՝  

1. Կողմը պարտավոր է դատարանին ներկայացնել իր տիրապետման տակ կամ 

ազդեցության ոլորտում եղած այն բոլոր ապացույցները, որոնցով նա հիմնավորում է իր 

պահանջները կամ առարկությունները։ Կողմն իրավունք չունի ներկայացնելու այնպիսի 

ապացույցներ, որոնք չեն ներկայացվել վար չական վարույթի ընթացքում, բացառությամբ 

այն դեպքերի, երբ կողմը չի ներկայացնում բավարար հիմնավորումներ այն մասին, որ 

օբյեկտիվորեն զրկված է եղել նշված ապացույցները վարչական վարույթի ընթացքում 

ներկայացնելու հնարավորությունից:  

2. Վարչական մարմինը պարտավոր է նաև ներկայացնել վարչական վարույթի բոլոր 

նյութերը, ինչպես նաև իր տիրապետման տակ կամ ազդեցության ոլորտում եղած այն բոլոր  

ապացույցները, որոնք հիմնավորում են հակառակ կողմի պահանջները կամ 

առարկությունները, բացառությամբ այն ապացույցների, որոնց վարչական մարմինը 

կարող է իրազեկ դառնալ բացառապես հակառակ կողմի միջոցով, և որոնք հակառակ 

կողմը չի ներկայացրել վարչական վարույթի ընթացքում։  

ՀՀ վարչական դատավարության օրենսգրքի 124 -րդ հոդվածի 2.1 -րդ մասի 

համաձայն՝ վիճարկվող վարչական ակտի իրավաչափությունը որոշելիս վիճարկող կողմի` 

իր համար բարենպաստ հետևանքներ առաջացնող ապացույցների` վարչական վարույթի 

ընթացքում չտրամադրման հետևանքով առաջացած ոչ բ արենպաստ հետևանքների 

ապացուցման բեռը չի կարող դրվել վարչական մարմնի վրա:  

Վերոնշյալ նորմերից հետևում է, որ անձի համար բարենպաստ փաստական 

հանգամանքների առկայության ապացուցման պարտականությունը կրում է անձը։ Ընդ 

որում, այն դեպքում, երբ անձի համար ոչ բարենպաստ փաստական հանգամանքները 

հերքող բարենպաստ փաստական հանգամանքների վերաբերյալ  վարչական մարմինը 

կարող է  իրազեկ  դառնալ  բացառապես  տվյալ  անձի  միջոցով , ապա  այդ փաստական 

հանգամանքների ապացուցման պարտականությունը դրվում է նրա վրա։  

Միաժամանակ, հարկ է նկատել, որ վարչական մարմնի հետ 

փոխհարաբերություններում իր համար բարենպաստ փաստական հանգամանքների 

առկայության ապացուցման պարտականությունն անձը կարող է կատարել 

«Վարչարարության հիմունքների և վարչական վարույթի մասին» օրենքի 42 -րդ հոդվածի 

1-ին մասում թվարկված ապացույցներ ներկայացնելու միջոցով: Ընդ որում, այն դեպքում, 

երբ անձը վարչական վարույթի ընթացքում չի ներկայացում իր օգտին առկա բարենպաստ 

փաստական հանգամանքների վերաբերյալ ապացույցներ, զրկվում է դրանք նույնիսկ 

դատական վարույթում ներկայացնելո ւ հնարավորությունից՝ բացառությամբ այն դեպքի, 

երբ ներկայացնում է բավարար հիմնավորումներ այն մասին, որ օբյեկտիվորեն զրկված է 

եղել նշված ապացույցները վարչական վարույթի ընթացքում ներկայացնելու 

հնարավորությունից:  

Օրենքի 62 -րդ հոդվածի 1 -ին մասի համաձայն՝ Հանձնաժողովը վարչական վարույթն 

իրականացնում է Հանձնաժողովի գործունեության ընդհանուր կանոնների համաձայն՝ այն 

հատուկ կանոնների պահպանմամբ, որոնք սահմանված են սույն օրենքով, իսկ նույն 

հոդվածի 2 -րդ մասը սահմանում է, որ Հանձնաժողովի կողմից իրականացվող վարչական 

վարույթի համար սույն օրենքով առանձնահատկություններ սահմանված չլինելու դեպքում 

համապատասխան հարաբերությունների նկատմամբ կիրառելի են «Վարչարարության 

հիմունքների և վարչական վարույթի մասին» օրենքի դրույթները։  

Նման պայմաններում ակնհայտ է, որ «Վարչարարության հիմունքների և վարչական 

վարույթի մասին» օրենքով նախատեսված բարենպաստ փաստական հանգամանքների 

ապացուցման պարտականության վերաբերյալ կարգավորումները հավասարապես 

կիրառելի են տնտեսական մրցակցության բնագավառում իրավա խախտման վերաբերյալ 

վարույթով պատասխանողի առնչությամբ, քանի որ այդ կապակցությամբ Օրենքը 

առանձնահատկություններ չի սահմանել։  

Վերոշարադրյալ  դիրքորոշումների  կիրառումը  սույն  գործի  փաստերի  նկատմամբ . 

Սույն գործի  փաստերի  համաձայն՝   

1. Քաղաքացի   կողմից «Վի Ֆեյշն» առևտրի օբյեկտի Մաշտոցի 

մասնաճյուղից գնված երեկոյան զգեստը օրենքով սահմանված 14 -օրյա վերադարձի 

ժամկետում ԱՁ Վ. Բաբայանը մերժել է դրա հետ ընդունումը՝ պատճառաբանելով, որ 

երեկոյան զգեստների վերադարձ չի կատարվում՝ ներքին կանոնակարգի համաձայն։  

2. Հսկիչ գնմամբ ձեռքբերված պատշաճ որակի երեկոյան զգեստը գնելուց 7 օր հետո 

ԱՁ Վ. Բաբայանին առաջարկվել է կատարել դրա վերադարձ, ինչը մերժվել է։  

3.  Առևտրի օբյեկտի մենեջերի ( Շուշան Բավլուցյանի ) բանավոր հայտարարության 

համաձայն՝ երեկոյան զգեստների վերադարձ և փոխանակում բոլոր դեպքերում չի 

իրականացվում, թեկուզ ապրանքը գնելուց հետո մեկ ժամ անց վերադարձ առաջարկելու 

դեպքում։  

Նշվածի կապակցությամբ էական է պարզաբանել այն հարցադրումը, թե արդյո՞ք 

ԱՁ Վ. Բաբայանի կողմից օրենքով սահմանված ժամկետում սպառողի պատշաճ որակի 

ոչ պարենային ապրանքը վերադարձնելու կամ փոխարինելու իրավունքը չապահովելը 

կարող է պարունակել սպառողների շահերը խախտող գ ործելակերպի հատկանիշներ ։ 

Տվյալ դեպքում ԱՁ Վ. Բաբայանի կողմից իրացվող ապրանքները օրենքով 

սահմանված 14 -օրյա վերադարձի ժամկետում վերադարձ չի կատարվում։ Ավելին, Առևտրի 

օբյեկտի աշխատակցի բանավոր հայտարարության համաձայն՝ երեկոյան զգեստների 

վերադարձ և փոխանակում բոլոր դեպքերում չի իրականացվում, թեկուզ ապրանքը գնելուց 

հետո մեկ ժամ անց վերադարձ առաջարկելու դեպքում, ինչի մասին արձանագրվել է Հսկիչ 

գնման ընթացքում։  

Մինչդեռ . 

- Սպառողն  իրավունք  ունի փոխարինելու  կամ  վերադարձնելու  պատշաճ  որակի  

ապրանքն  իրեն  հանձնելու  օրվանից  14 օրվա  ընթացքում, եթե վաճառողն  ավելի  երկար  

ժամկետ  չի հայտարարել : 

- Պատշաճ  որակի  ապրանքը  վերադարձնելու  ժամկետը  համարվում  է 

պահպանված , եթե սպառողն  ապրանքն  ստանալու  օրվանից  14-օրյա  ժամկետում  այն  

հանձնել  է փոստային , սուրհանդակային , տրանսպորտային  կամ  առաքման  այլ 

ծառայության: 

- Պատշաճ  որակի  ոչ պարենային  ապրանքը  փոխարինվում  կամ  վերադարձվում  է, 

եթե նշված  ապրանքը  չի օգտագործվել , պահպանված  են դրա  ապրանքատեսքը , 

սպառողական  հատկանիշները , կապարակնիքները , ապրանքային  պիտակները , ինչպես  

նաև սպառողին  տրված  վճարման  փաստը  հավաստող  փաստաթուղթը  կամ  այլ  

հաշվարկային  փաստաթուղթ, և առկա  են ապրանքը  հենց  այդ  վաճառողից  ձեռք  բերելու  

մասին  ապացույցներ : 

Նշվածից  հետևում է, որ ԱՁ Վ. Բաբայանի  վարքագիծը . 

1. հակասում  է «Սպառողների  իրավունքների  պաշտպանության  մասին » օրենքի  

պահանջներին . 

2. խախտում է ԱՁ Վ. Բաբայանի  ու մրցակիցների , ինչպես  նաև սպառողների  և 

ձեռքբերողների  միջև բարեխղճության ` ազնվության , արդարության , ճշմարտության  և 

(կամ ) անաչառության  սկզբունքները։  

Ավելին, ԱՁ Վ. Բաբայանը  Վարույթով իրեն վերագրվող իրավախախտման 

վերաբերյալ որևէ դիրքորոշում, այդ թվում՝ առրկություն չի ներկայացրել։  

Հաշվի առնելով վերոգրյալը՝ Հանձնաժողով ն արձանագրում է, որ ԱՁ Վ. Բաբայանի  

կողմից օրենքով սահմանված ժամկետում սպառողի պատշաճ որակի ոչ պարենային 

ապրանքը վերադարձնելու կամ փոխարինելու իրավունքը չապահովելը պարունակում է 

սպառողների շահերը խախտող գործելակերպի հատկանիշներ։  

2) ԱՁ  Վ . Բաբայանի  նկատմամբ  պատասխանատվության  միջոց  կիրառելու  հարցի  

կապակցությամբ . 

Օրենքի  92 -րդ  հոդվածի  1-ին մասի  համաձայն՝  տնտեսական  մրցակցության  

բնագավառում  և սպառողների  շահերի  դեմ  ուղղված  իրավախախտումների  համար  

Հանձնաժողովն  իրավասու  է տնտեսավարող  սուբյեկտներին , պետական  մարմիններին  և 

դրանց  պաշտոնատար  անձանց  տալու նախազգուշացում  կամ  նշանակելու  տուգանք : 

Օրենքի 93 -րդ հոդվածի 7 .1-րդ մասի համաձայն՝  սպառողների  շահերի  դեմ  ուղղված  

իրավախախտման  համար  նշանակվող  տուգանքի  չափը  կազմում  է տնտեսավարող  

սուբյեկտի՝  տվյալ  իրավախախտմանը  նախորդող  տարվա  հասույթի մինչև  հինգ  տոկոսը՝  

պատասխանատվության  միջոցի  ընտրության  և տուգանքի  հաշվարկման  

մեթոդաբանությամբ  սահմանված  առանձնահատկությունների  հաշվառմամբ :  

Օրենքի 93 -րդ հոդվածի 13 -րդ մասի համաձայն՝ նախորդ տարում 12 ամսից պակաս 

գործունեություն իրականացրած լինելու դեպքում սույն հոդվածով նախատեսված 

տուգանքների չափը կազմում է իրավախախտմանը նախորդող, բայց ոչ ավելի, քան 12 

ամսվա գործունեության ժամանակահատվածի հասու յթի նկատմամբ սույն հոդվածում 

նախատեսված տոկոսը:  

Օրենքի 94 -րդ հոդվածի 1 -ին մասի համաձայն` պատասխանատվության միջոց 

կիրառելիս Հանձնաժողովը հաշվի է առնում տվյալ իրավախախտման բնույթը, 

տևողությունը, իրավախախտման հնարավոր կամ փաստացի ազդեցությունը շուկայում 

մրցակցային իրավիճակի կամ սպառողների շահերի վրա, տնտես ավարող սուբյեկտի 

կողմից տվյալ խախտման կրկնակիությունը, եթե նախորդ խախտման համար 

պատասխանատվության միջոց կիրառելու օրվանից չի անցել հինգ տարի, տնտեսավարող 

սուբյեկտի դիտավորության աստիճանը, տնտեսավարող սուբյեկտի կողմից 

իրավախախտում կատարվելու շարժառիթները և հանգամանքները, տնտեսավարող 

սուբյեկտի կողմից իրավախախտում կատարվելու փաստն ընդունելու կամ Հանձնաժողովի 

հետ համագործակցելու հանգամանքը, պատասխանատվությունից ազատելու հիմքերը, 

տնտեսավարող սուբյեկտի վրա նշանակվող տուգանքի հնարավոր ազդեցությունը, տվյալ 

տնտեսավա րող սուբյեկտի գործունեության ոլորտը և տնտեսավարող սուբյեկտի 

պատմությունը:  

Օրենքի 37 -րդ հոդվածի 1 -ին մասի 21 -րդ կետի համաձայն՝ Հանձնաժողովը 

սահմանում է պատասխանատվության միջոցի ընտրության և տուգանքի հաշվարկման 

մեթոդաբանությունը։  

Օրենքի 94 -րդ հոդվածի 4 -րդ մասի համաձայն՝ պատասխանատվության միջոցի 

ընտրության և տուգանքի հաշվարկման մեթոդաբանությունը սահմանվում է 

Հանձնաժողովի ենթաօրենսդրական նորմատիվ իրավական ակտով:  

Հանձնաժողովի 2025 թվականի օգոստոսի 22 -ի «Պատասխանատվության միջոցի 

ընտրության և տուգանքի հաշվարկման մեթոդաբանությունը սահմանելու և 

Մրցակցության պաշտպանության հանձնաժողովի 2021 թվականի դեկտեմբերի 28 -ի 

395 -Ն որոշումն ուժը կորցրած ճանաչելու մասին» թիվ 566 -Ն որ ոշման (այսուհետ նաև՝ 

թիվ 566 -Ն որոշում ) 4 -րդ կետի համաձայն՝ մինչև սույն որոշման ուժի մեջ մտնելը 

հարուցված և իրականացվող վարույթների շրջանակներում պատասխանատվության 

միջոցի ընտրությունն ու տուգանքի հաշվարկումն իրականացվում են մինչև սույն որոշման 

ուժի մեջ մտն ելը գործող մեթոդաբանությամբ` բացառությամբ սպառողների շահերի դեմ 

ուղղված իրավախախտումների վերաբերյալ վարույթների, որոնց շրջանակում 

պատասխանատվության միջոցի ընտրությունն ու տուգանքի հաշվարկումն 

իրականացվում են սույն որոշմամբ սահմանված մեթոդաբանությամբ:  

Թիվ 566 -Ն որոշմամբ սահմանված պատասխանատվության միջոցի ընտրության և 

տուգանքի հաշվարկման մեթոդաբանության (այսուհետ նաև՝ Մեթոդաբանություն ) 1 -ին 

կետի համաձայն՝ պատասխանատվության միջոցի ընտրության և տուգանքի հաշվարկման 

մեթոդաբանությունը կարգավորում է Հանձնաժողովի կողմից Օրենքով սահմանված 

տնտեսական մրցակցության բնագավառում պատասխանատվության միջոցների 

ընտրության և տուգանքի հաշվարկման հետ կապված  հարաբերությունները։  

Մեթոդաբանության 9-րդ կետի համաձայն՝ տուգանքը հաշվարկում է հետևյալ 

բանաձևով.  

Տ = Բ + Բ x (Ծ - Մ)  

Որտեղ Տ -տուգանքի չափ,  

Բ-տուգանքի բազային գումար,  

Ծ-ծանրացնող բոլոր հանգամանքների համար սահմանված տոկոսների 

հանրագումար,  

Մ -մեղմացնող բոլոր հանգամանքների համար սահմանված տոկոսների 

հանրագումար։  

Բազային գումարի հաշվարկը.  

Մեթոդաբանության 11 -րդ կետի 2 -րդ ենթակետի համաձայն՝ երկրորդ խումբ 

իրավախախտումների դեպքում կիրառվող մեթոդը վերաբերում է անբարեխիղճ 

մրցակցության և սպառողների շահերի դեմ ուղղված իրավախախտումներին, 

բացառությամբ ակցիաների և ապրանքի գնի ներկայացման կանոնների։  

Մեթոդաբանության 21 -րդ կետի համաձայն՝ երկրորդ խումբ իրավախախտումների 

դեպքում կիրառվող տուգանքի բազային գումարը հաշվարկվում է Բ = Հ x 2.5% x Ժ  

բանաձևով, որտեղ Բ-ը տուգանքի բազային գումարն է, Հ -ն ապրանքի իրացումից 

ստացված հասույթն է կամ ընդհանուր հասույթի կեսն է, Ժ -ն իրավախախտման 

տևողության գործակիցն է:  

Մեթոդաբանության  22-րդ  կետի  համաձայն՝  բազային  գումարի  հաշվարկման  համար  

հիմք  ընդունվող  հասույթի ընտրությունն  իրականացվում  է Մեթոդաբանության  15-րդ, 

16-րդ  և 17-րդ  կետերով  սահմանված  կարգով։  

Մեթոդաբանության  15-րդ  կետի  համաձայն՝  բազային  գումարի  հաշվարկման  համար  

հիմք  է ընդունվում  ապրանքի  իրացումից  ստացված  հասույթը։  

Մեթոդաբանության  16-րդ կետի համաձայն Բազային գումարի հաշվարկման համար 

ապրանքի իրացումից ստացված հասույթի փոխարեն հիմք է ընդունվում ընդհանուր 

հասույթը, եթե.  

1) իրավախախտումը չի առնչվում որևէ ապրանքի հետ ․ 

2) կիրառվող բազային գումարը հաշվարկվում է անձանց խմբում ընդգրկված այն 

տնտեսավարող սուբյեկտի նկատմամբ, որը չունի ապրանքի իրացումից ստացված 

հասույթ.  

3) պետական մարմնից ստացված տեղեկատվության հիման վրա հնարավոր չէ 

գնահատել ապրանքի իրացումից ստացված հասույթը և տնտեսավարող սուբյեկտը չի 

ներկայացրել ապացույցներ ընդհանուր հասույթի, ապրանքի իրացումից ստացված 

հասույթի և դրանց գոյացման հիմքերի վերաբերյալ։  

Մեթոդաբանության  17-րդ  կետի  համաձայն՝  եթե ապրանքի  իրացումից  ստացված  

հասույթի կամ  ընդհանուր  հասույթի վերաբերյալ  պետական  մարմնից  ստացված  

տեղեկատվությունը  ներառում  է համապատասխան  ժամանակահատվածը  չընդգրկող  

ամիսներ  և առանձնացված  չեն  համապատասխան  ժամանակահատվածում  ներառված  

ամիսներին  ստացված  հասույթները , ապա  տուգանքի  բազային  գումարի  հաշվարկման  

համար  համապատասխան  ժամանակահատվածը  չընդգրկող  ամիսների  հասույթը 

նվազեցվում  է։ Նվազեցվող  հասույթի գումարը  յուրաքանչյուր  ամսվա  համար  հավասար  է 

տվյալ  հաշվետու  ժամանակաշրջանի  համար  ներկայացված  հասույթի գումարի  և այդ  

ժամանակաշրջանում  ներառված  ամիսների  հարաբերակցությանը։  

Ապրանքի իրացումից ստացված հասույթ.  

Մեթոդաբանության 2 -րդ կետի 1 -ին ենթակետի համաձայն՝ ապրանք է համարվում 

տվյալ իրավախախտման առնչությամբ Հանձնաժողովի կողմից հատկորոշված 

ապրանքային շուկայի ապրանքատեսակային սահմանում ներգրավված ապրանքը, իսկ 

ապրանքային շուկա հատկորոշված չլինելու դեպքում՝ ապրանքը , որն իրավախախտման 

հետևանքով ստացել է կամ կարող էր ստանալ իրացման համար առավելություն, իսկ դա 

որոշելու անհնարինության դեպքում՝ Էկոնոմիկայի նախարարի 2013 թվականի 

սեպտեմբերի 19 -ի N 875 -Ն հրամանի 1 -ին կետով հաստատված հավելվածով 

նախատեսված դասակարգչի, ըստ հաջո րդականության, ենթակարգում, ենթակարգում 

առանձնացված չլինելու դեպքում՝ կարգում, կարգում առանձնացված չլինելու դեպքում՝ 

դասում և դասում առանձնացված չլինելու դեպքում՝ խմբում ներառված ապրանքը։  

Մեթոդաբանության 2 -րդ կետի 2 -րդ ենթակետի համաձայն՝  ապրանքի իրացումից 

ստացված հասույթը համապատասխան ժամանակահատվածում ապրանքի իրացումից 

ստացված հասույթի գումարն է։  

Մեթոդաբանության 2 -րդ կետի 5 -րդ ենթակետի համաձայն՝ համապատասխան 

ժամանակահատվածը Հանձնաժողովի կողմից վարույթ հարուցելու մասին որոշման 

ընդունման պահին դադարեցված իրավախախտումների դեպքում՝ իրավախախտման 

դադարեցմանը նախորդող տարին է։ Հանձնաժողովի կողմից վարույթ հարուցելու մասին 

որոշման ընդունման պահին չդադարեցված իրավախախտումների դեպքում՝ 

Հանձնաժողովի կողմից վարույթ հարուցելու մասին որոշման ընդունմանը նախորդող 

տարին է։ Իրավախախտման դադարեցման կամ վարույթ հարուցելու մասին որոշման  

ընդունմանը նախորդող տարում 12 ամբողջական ամսից պակաս գործունեություն 

իրականացրած լինելու դեպքում՝ իրավախախտման դադարեցման կամ վարույթ 

հարուցելու մասին որոշման ընդունմանը նախորդող, բայց ոչ ավել քան 12 ամբողջական 

ամսվա գործունեության ժամանակահատվածն է։  

Հաշվի  առնելով , որ հնարավոր չէ գնահատել  իրավախախտման մեջ ներգրավված  

ապրանքի իրացումից ստացված հասույթը ՝ Հանձնաժողովը  տուգանքի  բազային  գումարի  

չափը  հաշվարկել ու համար  դիտարկում է   

 

         ՀՀ դրամ։    

Իրավախախտման  տևողությունը . 

Մեթոդաբանության  23-րդ  կետի  համաձայն՝  եթե դիտարկվող  ժամանակահատվածը  

չի գերազանցում  12 ամբողջական  ամիսը , ապա  իրավախախտման  տևողության 

գործակիցը  հաշվարկվում  է 1, իսկ  եթե դիտարկվող  ժամանակահատվածը  12 ամբողջական  

ամսից  ավելի  է՝ իրավախախտման  տևողության գործակիցը  հաշվարկվում  է 1.5: 

Տվյալ  դեպքում  Հանձնաժողովը  որպես  իրավախախտ ման սկզբնաժամկետ  

դիտարկում  է Հսկիչ գնմամբ ձեռքբերված ապրանքը վերադարձնելու ամսաթիվը՝ 2025 

թվականի հոկտեմբերի 17 -ը, իսկ  իրավախախտ ման  սկզբնաժամկետի  վերաբերյալ  այլ 

տեղեկություն  չի հայտնաբերվել  և չի հաստատվել : Հետևաբար , Ընկերության  կողմից  

իրավախախտ ման  կատարելու  ժամանակահատվածը  չի գերազանցում  12 ամբողջական  

ամիսը , ուստի սույն գործով  իրավախախտ ման տևողության գործակիցը  1 է։ 

Վերոնշյալից բխում է, որ տուգանքի բազային գումարը կազմում է   ՀՀ դրամ ՝ 

ըստ  հետևյալ  հաշվարկի . 

Բ= Հ x Խ x Ժ=   x 2 ․5% x 1 =     ՀՀ դրամ։  

Պատասխանատվությունը ծանրացնող և մեղմացնող հանգամանքներ.  

Մեթոդաբանության 32 -33 -րդ կետերով և 42 -43 -րդ կետերով սահմանված են երկրորդ 

խումբ իրավախախտումների դեպքում պատասխանատվությունը ծանրացնող և 

մեղմացնող հանգամանքները, ինչպես նաև սահմանված են բազային գումարից 

ծանրացնող և մեղմացնող հանգամանքների հաշվարկման դրույքա չափերը:  

Սույն գործով Հանձնաժողովի կողմից որպես մեղմացնող և ծանրացնող  որևէ 

հանգամանք չի հայտնաբերվել և չի հաստատվել։  

Այսպիսով , ծանրացնող  հանգամանքների  համար  սահմանված  տոկոսների  

հանրագումարը  կազմում  է 0%, իսկ  մեղմացնող  հանգամանքներինը՝  0% ։ 

Միաժամանակ, Հանձնաժողովն արձանագրում է, որ Օրենքի 94 -րդ հոդվածի 1 -ին 

մասով սահմանված պատասխանատվության միջոց կիրառելիս Հանձնաժողովի կողմից 

գնահատման ենթակա այլ հանգամանքներ առկա չեն։  

Տուգանքի հաշվարկը.  

Վերոշարադրյալից հետևում է, որ տուգանքի չափը կազմում է 1 257 859   ՀՀ դրամ` 

համաձայն հետևյալ հաշվարկների.  

Տ= Բ + Բ x (Ծ - Մ)  =      =  1 257 859 ՀՀ դրամ։  

Մեթոդաբանության 10 -րդ կետի համաձայն՝ տուգանքի վերջնական գումարը 

կլորացվում է դեպի ներքև 1000 ՀՀ դրամի ճշգրտությամբ, հետևաբար, Ընկերության 

նկատմամբ նշանակվող տուգանքի չափը կազմում է 1 257 000 (մեկ միլիոն երկու հարյուր 

հիսունյոթ հազար)  ՀՀ դրամ։  

3) ԱՁ  Վ ․ Բաբայանին  հանձնարարություն  տալու  հարցի  կապակցությամբ .  

Օրենքի 37 -րդ հոդվածի 1 -ին մասի 3 -րդ կետի համաձայն՝ Հանձնաժողովը ( ... ) սույն 

օրենքը խախտելու համար տնտեսավարող սուբյեկտներին, պետական մարմիններին և 

նրանց պաշտոնատար անձանց ենթարկում է պատասխանատվության՝ հանձնարարելով 

իր սահմանած ժամկետում շտկել խախտումը և հետագայում բացառել այն։  

Տվյալ պարագայում սպառողների շահերը խախտող գործելակերպի հատկանիշներ ը 

դրսևորվել է ԱՁ Վ. Բաբայանի կողմից օրենքով սահմանված ժամկետում սպառողի 

պատշաճ որակի ոչ պարենային ապրանքը վերադարձնելու կամ փոխարինելու իրավունքը 

չապահովել ու միջոցով,  իսկ տվյալ իրավախախտ ումը դադարեցված լինելու վերաբերյալ 

ապացույցներ Հանձնաժողովում չ ի ստացվել և չ ի հաստատվել, որպիսի պայմաններում 

Հանձնաժողովը գտնում է, որ ԱՁ Վ. Բաբայանի ն անհրաժեշտ է տալ հանձնարարություն ՝ 

անհապաղ  շտկել  խախտումը՝  ապահովել օրենքով սահմանված ժամկետում սպառողի 

պատշաճ որակի ոչ պարենային ապրանքը վերադարձնելու կամ փոխարինելու իրավունքը ։ 

 

7. Եզրափակիչ մաս.  

Հիմք  ընդունելով  վերոգրյալը  և ղեկավարվելով  Օրենքի  37-րդ  հոդվածի  1-ին մասի  

3-րդ  կետով , 67 -րդ  հոդվածի  2-րդ  մասով , 100 -րդ հոդվածի 2 -րդ մասով, 101-րդ հոդվածի 

1-ին, 2 -րդ մասերով , «Վարչարարության  հիմունքների  և վարչական  վարույթի մասին » 

օրենքի  70 -րդ, 71-րդ հոդվածներով  և ՀՀ  վարչական  դատավարության  օրենսգրքի  72-րդ  

հոդվածի  1-ին մասի  1-ին կետով ` Հանձնաժողովը  

 

Ո Ր Ո Շ Ե Ց  

 

1. Անհատ  ձեռնարկատեր  Վիկտորյա  Բաբայանի  կողմից  օրենքով  սահմանված  

ժամկետում  սպառողի  պատշաճ  որակի  ոչ պարենային  ապրանքը  վերադարձնելու  կամ  

փոխարինելու  իրավունքը  չապահովելը  որակել  որպես  սպառողների  շահերը  խախտող  

գործելակերպ  (այսուհետ  նաև՝ Օրենքի  խախտում ): 

2. Օրենքի  խախտման  համար  անհատ  ձեռնարկատեր  Վիկտորյա  Բաբայանի  

նկատմամբ  նշանակել  1 257 000 (մեկ  միլիոն  երկու հարյուր  հիսունյոթ  հազար ) ՀՀ  դրամի  

չափով  տուգանք ։ 

3.  Անհատ  ձեռնարկատեր  Վիկտորյա  Բաբայանի ն հանձնարարել  շտկել  Օրենքի  

խախտումը՝ 

1) անհապաղ  ապահովել օրենքով սահմանված ժամկետում սպառողի պատշաճ 

որակի ոչ պարենային ապրանքը վերադարձնելու կամ փոխարինելու իրավունքը . 

2) սույն կետի 1 -ին ենթակետ երով տրված հանձնարարություն ը կատարելուց հետո 

երեք աշխատանքային օրվա ընթացքում տեղեկացնել Հանձնաժողովին՝ ներկայացնելով 

հիմնավորող ապացույցներ:  

4.  Սույն որոշումն  ուժի մեջ է մտնում  դրա  պատճենը  անհատ  ձեռնարկատեր  

Վիկտորյա  Բաբայանին  հանձնելուն  հաջորդող  օրվանից։  




